ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆՎԱՐԻ 13-Ի N 64-Լ ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ առողջապահության նախարարություն
	17.06.2022
N ԱԱ/03,1/14772-2022

	Ի պատասխան 2022 թվականի հունիսի 14-ի թիվ ՄՆ/ԱԳ-2-4/15775-2022 գրության հայտնում եմ, որ որ «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ չկան:
Միաժամանակ հայտնում եմ, որ Հայաստանի Հանրապետության կառավարություն է ներկայացվել «Հայաստանի Հանրապետության կառավարության 2015 թվականի մայիսի 27-ի N 568-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագիծը, որի համաձայն Հայաստանի Հանրապետության կառավարության 2015 թվականի մայիսի 27-ի N 568-Ն որոշման Հավելված 1-ի 11.1 կետը շարադրվել է հետևյալ խմբագրությամբ.
«11.1. Սույն որոշման N 1 հավելվածով սահմանված` վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման ծավալներից կարող են օգտվել 2020 թվականի սեպտեմբերի 27-ից Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կատարելու ժամանակ կամ հակառակորդի նախահարձակ գործողության հետևանքով կամ ծառայողական պարտականությունները կատարելիս զոհված (մահացած), կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված, ինչպես նաև սույն կետում նշված հանգամանքներում ստացած վնասվածքի, խեղման կամ ձեռք բերած հիվանդության հետ պատճառական կապով հետագայում մահացած զավակի ծնողները, որոնց վրա չեն տարածվում սույն հավելվածի 10-րդ և 11-րդ կետերով սահմանված հիմնական և լրացուցիչ պահանջները:»:
Ուստի հաշվի առնելով վերոգրյալը, առաջարկում եմ դիտարկել Հայաստանի Հանրապետության կառավարության 2022 թվականի հունվարի 13-ի N 64-Լ որոշմամբ սահմանված շահառուների խմբում հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զավակի ծնողներին ներառելու հարցը։
	Ընդունվել է։
Նախագիծը խմբագրվել է, ՀՀ կառավարության 2022 թվականի հունվարի 13-ի N 64-Լ որոշման (այսուհետ՝ որոշում) և դրա N1 և N2 հավելվածների վերնագրերը, ինչպես նաև որոշման N 1 հավելվածի 1-ին կետով սահմանված դրույթը համապատասխանեցվել է ՀՀ կառավարություն ներկայացված՝ «Հայաստանի Հանրապետության կառավարության 2015 թվականի մայիսի 27-ի N 568-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծով՝ ՀՀ կառավարության 2015 թվականի մայիսի 27-ի N 568-Ն որոշման Հավելված 1-ի 11.1-ին կետի նոր խմբագրությանը:


	Միաժամանակ առաջարկում եմ 2022 թվականի հունվարի 13-ի N 64-Լ որոշման Հավելված 2-ի 2-րդ կետի «3» բառը փոխարինել «5»-ով:
	Տես սույն ամփոփաթերթի 4-րդ կետում նշված առաջարկությունը:

	2.  ՀՀ կենտրոնական բանկ
	20.06.2022
N 15.1-07/0435-22

	Ձեզ ենք ներկայացնում Հայաստանի Հանրապետության կենտրոնական բանկի դիրքորոշումը «Հայաստանի Հանրապետության կառավարության 2022 թվականի հունվարի 13-ի թիվ 64-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ.
Նախագծի նոր խմբագրությամբ հաստատվող 14-րդ կետում կիրառվում է  «բանկային օր» եզրույթը։ Մինչդեռ Նորմատիվ իրավական ակտերով «բանկային օր» եզրույթը սահմանված չէ։ Այն կիրառվում է բանկերի ներքին իրավական ակտերում՝ հիմք ընդունելով «Վճարման հանձնարարականով միջոցների փոխանցումների մասին» ՀՀ օրենքի «գործառնական օր» հասկացությունը։ Հետևաբար՝ առաջարկում ենք ինչպես Նախագծում, այնպես էլ դրա հիմնավորման մեջ կիրառել «գործառնական օր» եզրույթը, ինչը համապատասխանում է նաև իրավակիրառ պրակտիկային։
	Ընդունվել է։
Հաշվի առնելով աջակցության տրամադրման այլ իրավական ակտերով սահմանված իրավակիրառ պրակտիկան՝ նախագծի 14-րդ կետում «բանկային օրվանից» բառերը փոխարինվել են  «աշխատանքային օրվանից» բառերով:


	3.  ՀՀ ֆինանսների նախարարություն 
	28.06.2022
N 01/8-3/11310-2022

	Ուսումնասիրելով Ձեր 14.06.2022թ. N ՄՆ/ԱԳ-2-4/15775-2022 գրությամբ ներկայացված «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, որով նախատեսվում է ապահովել պատերազմի հետևանքով զոհված (մահացած) զինծառայողների ծնողներին վերարտադրողականության օժանդակ տեխնոլոգիաների կիրառմամբ աջակցություն տրամադրելու միջոցառման շահառուների որոշ ծախսերի մասնակի փոխհատուցման վճարման գործընթացը, հայտնում ենք, որ անհրաժեշտ է Նախագծի 1-ին կետում նշված Հայաստանի Հանրապետության կառավարության 2022 թվականի հունվարի 13-ի N 64-Լ որոշման վերնագիրը համապատասխանեցնել Հայաստանի Հանրապետության կառավարության 2022 թվականի մայիսի 19-ի N 707-Լ որոշմամբ փոփոխված տարբերակի վերնագրին:
	Ընդունվել է: 
Նախագծի 1-ին կետը խմբագրվել է:

	4.  ՀՀ առողջապահության նախարարություն
	13.07.2022
N ԱԱ/03,1/17115-2022

	Ի լրումն 2022 թվականի հունիսի 15-ի թիվ ԱԱ/03.1/14772-2022 գրության առաջարկում եմ «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշման նախագծի Հավելված 2-ի 2-րդ կետում կատարել հետևյալ փոփոխությունը.
«այդ հրամանն ընդունելուց հետո 3» բառերը փոխարինել «շահառուին բժշկական օգնությունն ու սպասարկումն իրականացնող բժշկական կազմակերպության կողմից սույն կարգի 2-րդ կետի 1-ին, 2-րդ, 3-րդ և 4-րդ ենթակետերով նախատեսված տեղեկատվությունը ստանալուց հետո 5» բառերով:
	Ընդունվել է: 
Նախագծի 3-րդ կետի 2-րդ ենթակետը խմբագրվել է: 

	5.  ՀՀ արդարադատության նախարարություն
	18.07.2022
N //31089-2022

	Ի պատասխան Ձեր 2022 թվականի հուլիսի 7-ի թիվ ՄՆ/ԱԳ-2-4/17598-2022 գրության՝ կից ներկայացվում է «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
	 

	«Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1. Հաշվի առնելով այն հանգամանքը, որ Նախագծով նախատեսվում է Հայաստանի Հանրապետության կառավարության 2022 թվականի հունվարի 13-ի N 64-Լ որոշման դրույթները համապատասխանեցնել Հայաստանի Հանրապետության կառավարության 2015 թվականի մայիսի 27-ի N 568-Ն որոշման հավելված N 1-ի 11.1 կետի դրույթներին, որի արդյունքում վերարտադրողական առողջությանն աջակցելու նպատակով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման որոշ ծախսերի մասնակի փոխհատուցում ստանալու հնարավորություն են ունենալու ոչ միայն Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահություն կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված զինծառայողների ծնողներ, այլ նաև Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու  ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողների ծնողները:
Ուստի հիմք ընդունելով վերոգրյալը՝ առաջարկում ենք այդ հնարավորությունը տարածել նաև Հայաստանի Հանրապետության կառավարության 2022 թվականի հունվարի 13-ի N 64-Լ որոշման 2-րդ կետում նշված դեպքերի վրա, այդ կետում, «երբ զոհված» բառերից հետո ավելացնելով հետևյալը՝ «(մահացած), կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու  ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված»:
	Ընդունվել է: 
Նախագիծը լրացվել է 1-ին կետի 3-րդ ենթակետով, որով լրացում է կատարվել որոշման 2-րդ կետում:

	2. Նախագծի 2-րդ կետի 3-րդ ենթակետը անհրաժեշտ է հստակեցնել, քանի որ Հայաստանի Հանրապետության կառավարության 2022 թվականի հունվարի 13-ի N 64-Լ որոշման N 1 հավելվածի 2-րդ կետում առկա է երկու «հետևանքով» բառ:
	Ընդունվել է:
Նախագծի 2-րդ կետի 3-րդ ենթակետում «հետևանքով» բառից առաջ լրացվել է «գործողության» բառը: 

	3. Նախագծի 2-րդ կետի 4-րդ ենթակետով նախատեսվող իրավակարգավորումից փաստացի ստացվում է, որ Շահառու ծնողների վերարտադրողական առողջության աջակցման նպատակով տրամադրվող՝ Հայաստանի Հանրապետության կառավարության 2015 թվականի մայիսի 27-ի N 568-Ն որոշման N 1 հավելվածի 7-րդ կետում նշված ծախսերի փոխհատուցման առավելագույն չափը՝ փոխնակ մոր ծառայություններից օգտվելու համար կազմում է դոնորական ձվաբջջի ձեռքբերման համար՝ Հայաստանի Հանրապետության կառավարության 2022 թվականի հունվարի 13-ի N 64-Լ որոշման հավելված N 1-ով նախատեսված միջոցառման 1-ին կետում նշված շահառու ծնողների համար՝ Հայաստանի Հանրապետության կառավարության 2022 թվականի հունվարի 13-ի N 64-Լ որոշման որոշման N 2 հավելվածի 2-րդ կետի 4-րդ ենթակետի «ա» պարբերությունում նշված գումարի չափով, բայց ոչ ավելի, քան 600,000 դրամը։  
Սակայն անհրաժեշտ է նկատի ունենալ, որ այդ գումարի չափը Հայաստանի Հանրապետության կառավարության 2022 թվականի հունվարի 13-ի N 64-Լ որոշման որոշման N 2 հավելվածի 2-րդ կետի 4-րդ ենթակետի «ա» պարբերությունում սահմանված չէ, այլ սահմանվելու է  Հանրապետության կառավարության 2022 թվականի հունվարի 13-ի N 64-Լ որոշման N 2 հավելվածի 2-րդ կետում նշված գրության մեջ՝ նույն կետի 4-րդ ենթակետի «ա» պարբերությունան համապատասխան:
Ուստի հիմք ընդունելով վերոգրյալը՝ անհրաժեշտ է խմբագրել Նախագծի  2-րդ կետի 4-րդ ենթակետը:
	Ընդունվել է:
Նախագծի 2-րդ կետի 4-րդ ենթակետը խմբագրվել է:

	4. Նախագծի 3-րդ կետի 13-րդ ենթակետում սահմանված է հետևյալը՝ 
«13)	5-րդ կետը լրացնել հետևյալ բովանդակությամբ 10-րդ ենթակետով.
«10) Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու  ժամանակ անհայտ կորելու հետևանքով զինածառայողի՝ անհայտ բացակայող ճանաչվելու կամ մահացած ճանաչվելու մասին դատական ակտը՝ ըստ անհրաժեշտության։».»:
ՀՀ քաղաքացիական դատավարության օրենսգիրքի 259-րդ հոդվածի համաձայն՝ 
«1. Քաղաքացուն անհայտ բացակայող ճանաչելու մասին դատարանի վճռի հիման վրա բացակայողի գույքի գտնվելու վայրի խնամակալության և հոգաբարձության մարմինն օրենքով սահմանված կարգով նշանակում է այդ գույքի հավատարմագրային կառավարիչ:
2. Քաղաքացուն մահացած ճանաչելու մասին դատարանի վճռի հիման վրա քաղաքացիական կացության ակտերի գրանցման մարմինն այդ քաղաքացու մահվան մասին քաղաքացիական կացության ակտերի գրանցամատյանում գրառում է կատարում»:
Ղեկավարվելով վերոգրյալ իրավանորմի դրույթներով, որոնցից պարզ է դառնում, որ դատարանը քաղաքացուն անհայտ բացակայող կամ մահացած ճանաչելու մասին կայացնում է վճիռ և ղեկավարվելով իրավական որոշակիության սահմանադրական սկզբունքի դրույթներով՝ առաջարկում ենք Նախագծի 3-րդ կետի 13-րդ ենթակետը շարադրել հետևյալ կերպ՝ 
«13) 5-րդ կետը լրացնել հետևյալ բովանդակությամբ 10-րդ ենթակետով.
«10) Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու  ժամանակ անհայտ կորելու հետևանքով զինածառայողի՝ դատական կարգով անհայտ բացակայող ճանաչվելու կամ մահացած ճանաչվելու դեպքում՝ զինածառայողին  անհայտ բացակայող կամ մահացած ճանաչելու վերաբերյալ վճռի պատճենը։».»:
	Ընդունվել է:
Նախագծի 3-րդ կետի 13-րդ ենթակետով սահմանված՝ որոշման N 2 հավելվածի 5-րդ կետի 10-րդ ենթակետը խմբագրվել է առաջակված նոր բովանդակությանը համապատասխան:

	5. Նախագծի 4-րդ կետի համաձայն՝ սույն որոշումն ուժի մեջ է մտնում հրապարակմանը հաջորդող օրվանից և տարածվում է այն դեպքերի վրա, երբ դիմող շահառու ծնողը դիմումը ներկայացրել է մինչև սույն որոշումն ուժի մեջ մտնելը: Սակայն նախագծի 3-րդ կետի 16-րդ ենթակետով նախատեսվում է ծննդաբերությունից հետո փոխհատուցման գումարի նշանակում և վճարում, եթե դիմումը ներկայացվում է երեխայի ծնվելու ամսվանից հետո՝ 6 ամսվա ընթացքում, իսկ մինչև 2022 թվականի օգոստոսի 1-ը ծնված երեխաների դեպքում՝ մինչև դեկտեմբերի 10-ը ներառյալ, ինչը հիմնավորվել է նրանով, որ Հայաստանի Հանրապետության 2022 թվականի մայիսի 19-ի N 707-Լ որոշումն, որով նոր խմբագրությամբ է շարադրվել Հայաստանի Հանրապետության կառավարության 2022 թվականի հունվարի 13-ի N 64-Լ որոշումն, ուժի մեջ է մտել 2022 թվականի մայիսի 20-ին, ուստի վերոնշյալ որոշման N 2 հավելվածի 16-րդ կետով սահմանված ժամկետներում շահառու ծնողների կողմից հնարավոր չի լինի ներկայացնել փոխհատուցումը ստանալու համար անհրաժեշտ դիմումները, ըստ Նախագծին կից ներկայացված հիմնավորման՝ այդ եզրահանգման համար հիմք է հանդիսացել ՀՀ Աշխատանքի և սոցիալական հարցերի նախարարությունում արդեն իսկ ստացված դիմումները և Առողջապահության նախարարության կողմից ստացվող տեղեկատվությունը, ինչն էլ անհրաժեշտություն է առաջացրել վերանայել նշված ժամկետները: 
 Հաշվի առնելով վերոգրյալը՝ առաջարկում ենք Նախագծի 4-րդ կետը խմբագրել այնպես, որ Նախագծի կարգավորումները տարածվեն նաև Նախագծի ուժի մեջ մտնելուց հետո ծագած հարաբերությունների վրա, ինչը Նախագծի 3-րդ կետի 16-րդ ենթակետի համաձայն՝ հնարավորություն կտա շահառու ծնողներին, այդ ենթակետում սահմանված ժամկետներում, ներկայացնել համապատասխան դիմումները:
Հիմք ընդունելով վերոգրյալը՝ առաջարկում ենք Նախագծի 4-րդ կետում «տարածվում է» բառերից հետո ավելացնել «նաև» բառը:
	Ընդունվել է:
Նախագծի 4-րդ կետում «տարածվում է» բառից հետո ավելացվել է «նաև» բառը:

